
ᐱᖁᔭᖅ 

(ᐊᖏᕈᑕᐅᔪᖅ ᓅᕙᐃᕝᕙ 03, 2000) 
 

ᑲᒥᓯᓇᒋᔭᐅᔪᖅ ᓄᓇᕗᒻᒧᑦ, ᐅᖃᐅᔾᔭᐅᓪᓗᓂ ᐊᖏᕈᑕᐅᓪᓗᓂᓗ ᒪᓕᒐᓕᐅᖅᑎᓄᑦ, 
ᐊᑐᓕᖅᑎᑦᑎᕗᖅ ᐅᑯᓂᖓ: 
 
1. ᑎᑎᕋᖅᓯᒪᔫᑉ ᐃᓚᖓ 6.1 ᑕᕝᕙᓂ ᒪᓕᒐᓕᐅᖅᑎᑦ ᐊᒻᒪᓗ ᐊᐅᓚᑦᓯᔩᑦ ᑲᑎᒪᔨᖏᑕ 
ᐱᖁᔭᖓᓐᓂᒃ ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐊᑖᓂ ᐃᓇᖏᕈᑕᐅᖔᖅᓗᑎᒃ: 
 
ᒪᓕᒐᓕᐅᖅᑎ ᐸᓯᔭᐅᓯᒪᓕᖅᑐᖅ ᐃᖅᑲᖅᑐᖅᑕᐅᓂᒃᑯᑦ ᐱᒻᒪᕆᐅᓂᖅᓴᒃᑯᑦ ᒪᓕᒍᑎᒋᓗᒍ 
ᐱᕋᔭᓪᓚᕆᒃᑐᓄᑦ ᓇᓗᓇᐃᑦᑯᑕᖓᑎᒍᑦ ᐱᖁᔭᕐᒥᑦ 
6.1 (1) ᐃᒪᐃᑉᐸᑦ ᒪᓕᒐᓕᐅᖅᑎ ᐸᓯᔭᐅᓯᒪᓕᕈᓂ ᓱᕋᐃᓂᕐᒥᓄᑦ ᐱᕋᔭᓪᓚᕆᒃᑐᓄᑦ 
ᓇᓗᓇᐃᒃᑯᑕᖓᑎᒍᑦ ᐱᖁᔭᕐᒥᒃ ᐃᖅᑲᖅᑐᖅᑕᐅᓂᒃᑯᑦ, ᑖᓐᓇ ᒪᓕᒐᓕᐅᖅᑎ 
ᒪᓕᒐᓕᐅᖅᑎᐅᖃᑕᐅᒍᓐᓃᕐᓂᐊᖅᐳᖅ ᐊᕝᕙᓘᓐᓃᑦ ᐃᒃᓯᕚᖃᑕᐅᔪᓐᓃᕐᓂᐊᖅᐳᖅ 
ᒪᓕᒐᓕᐅᖅᑎᐅᓂᕐᒧᑦ. 
 
ᒪᓕᒐᓕᐅᖅᑎ ᐸᓯᔭᐅᓯᒪᓕᖅᑐᖅ ᐊᓯᖏᓐᓄᑦ ᐱᕋᔭᒍᑕᐅᔪᓂᒃ 
 (2) ᐃᒪᐃᑉᐸᑦ ᒪᓕᒐᓕᐅᖅᑎ ᐸᓯᔭᐅᓯᒪᓕᕈᓂ ᓱᕋᐃᓂᖓᓄᑦ ᒐᕙᒪᑐᖃᒃᑯᑦ 
ᐅᕝᕙᓘᓐᓃᑦ ᓄᓇᕗᑦ ᐱᖁᔭᖏᓐᓂᒃ, ᐊᓯᒋᓗᓂᐅᒃ ᐱᕋᔭᒍᑕᐅᓯᒪᔪᓂᒃ ᓇᓗᓇᐃᖅᑕᐅᓯᒪᔪᓂᒃ 
ᑕᕝᕙᓂ ᑎᑎᕋᖅᓯᒪᔫᑉ ᐊᕕᒃᓯᒪᓂᖓᑕ ᐃᓚᒃᑲᓐᓂᖓᓂ (1)-ᒥᑦ, ᒪᓕᒐᓕᐅᖅᑏᑦ 
ᐃᓱᒪᓕᐅᕈᑎᖃᕋᓱᒍᓐᓇᖅᐳᑦ ᖃᓄᖅ ᐱᒋᐊᖃᕋᔭᕐᓂᖓᓂᒃ ᐱᒋᐊᖃᕋᔭᙱᓐᓂᖓᓂᓪᓘᓐᓃᑦ, 
ᐃᓄᖕᓄᑦ ᓈᒻᒪᓛᖑᓇᓱᒋᔭᐅᔪᖅ ᐊᑐᕐᓗᒍ ᐊᒻᒪᓗ ᑖᒃᑯᐊ ᒪᓕᒐᓕᐅᖅᑏᑦ ᐱᖁᔭᐅᖁᔭᖏᑦ 
ᒪᓕᒍᑎᒋᓗᒋᑦ, ᐊᓂᑕᐅᒋᐊᖃᕋᔭᕐᓂᖓᓂᒃ ᑖᓐᓇ ᒪᓕᒐᓕᐅᖅᑎᑦ ᑕᕝᕙᙵᑦ ᒪᓕᒐᓕᐅᕐᕕᖕᒥ 
ᐊᒻᒪᓗ ᓇᓗᓇᐃᖅᑕᐅᒋᐊᖃᕋᔭᕐᓂᖓᓂᒃ ᑖᔅᓱᒪ ᒪᓕᒐᓕᐅᖅᑎᐅᑉ ᐃᒃᓯᕙᐅᑕᖓ 
ᐃᓂᒃᓴᐅᔪᓐᓇᕐᓂᐊᓕᕐᓂᖓᓂᒃ, ᐅᕝᕙᓘᓐᓃᑦ ᐃᓂᖅᑎᑕᐅᓂᐊᕐᒪᖔᖓᓂᒃ. 
 
2. ᑎᑎᕋᖅᓯᒪᔫᑉ ᐃᓚᖓ 51 ᑕᕝᕙᓂ ᓂᕈᐊᕐᓂᕐᒧᑦ ᐱᖁᔭᕐᒥᒃ 
ᐋᖅᑭᒋᐊᖅᑕᐅᒃᑲᓐᓂᖅᐳᖅ ᐃᓚᔭᐅᒃᑲᓐᓂᖅᖢᓂᓗ ᐊᑖᓂ ᑎᑎᕋᖅᓯᒪᔪᒥᒃ ᑎᑎᕋᖅᓯᒪᔫᑉ 
ᐊᕕᒃᓯᒪᓂᖓᑕ (2) ᑭᖑᓂᑦᑎᐊᖓᒍᑦ: 
 
ᓂᕈᐊᒐᒃᓴᐅᒋᐊᖃᙱᑦᑐᑦ - ᒪᓕᒐᓕᐅᖅᑎᑦ ᐸᓯᔭᐅᓯᒪᔪᑦ 
 (2.1) ᒪᓕᒐᓕᐅᖅᑎᓄᑦ ᒪᓕᒐᓕᐅᖅᑎᐅᖃᑕᐅᔪᖅ ᐸᓯᔭᐅᓯᒪᓕᖅᑐᖅ ᓱᕋᐃᓂᕐᒥᓄᑦ 
ᒐᕙᒪᑐᖃᒃᑯᑦ ᓄᓇᕘᓪᓘᓐᓃᑦ ᐱᖁᔭᖏᓐᓂᒃ ᐊᒻᒪᓗ ᐸᓯᔭᐅᓯᒪᓂᖓᓄᑦ ᐱᔾᔪᑎᒋᓪᓗᒍ, 
ᒪᓕᒐᓕᐅᖅᑎᐅᖃᑕᐅᔪᓐᓃᖅᑎᑕᐅᓐᓂᖅᓗᓂ ᓂᕈᐊᒐᒃᓴᐅᒋᐊᖃᕈᓐᓃᖅᐳᖅ ᓂᕈᐊᕐᓇᐅᓕᖅᐸᑦ 
ᑭᓯᐊᓂ ᒪᓕᒐᓕᐅᖅᑎᐅᑉ ᐃᓇᖏᖅᑎᖓ ᓂᕈᐊᖅᑕᐅᓯᒫᓂᓕᖅᑎᓪᓗᒍ. 
 
"ᐸᓯᔭᐅᓯᒪᓂᖓᓄᑦ ᐱᔾᔪᑎᒋᓪᓗᒍ" ᖃᓄᖅ ᑐᑭᖃᕐᒪᖔᑦ 

 (2.2) ᒪᓕᒍᑎᒋᓗᒍ ᐱᔾᔪᑕᐅᓯᒪᓂᖏᑦ ᑕᕝᕙᓂ ᑎᑎᕋᖅᓯᒪᔫᑉ ᐊᕕᒃᓯᒪᓂᖓᑕ 
ᐃᓚᒃᑲᓐᓂᖓᓂᑦ (2.1)-ᒥ, ᒪᓕᒐᓕᐅᖅᑎ ᒪᓕᒐᓕᐅᖅᑎᐅᖃᑕᐅᔪᓐᓃᖅᐳᖅ ᐸᓯᔭᐃᓯᒪᓂᖓᓄᑦ 
ᐱᔾᔪᑎᒋᓪᓗᒍ ᑭᓯᐊᓂ 

(ᐃ) ᑖᓐᓇ ᐃᓚᒋᔭᐅᔪᓐᓃᖅᐸᑦ ᐊᑖᓂ ᐃᓚᒃᑲᓐᓂᖓᑕ 6.1(1) ᒪᓕᒐᓕᐅᖅᑎᑦ 
ᐊᒻᒪᓗ ᐊᐅᓚᑦᓯᔩᑦ ᑲᑎᒪᔨᖏᑕ ᐱᖁᔭᖓᓐᓂ, 

(ᐱ) ᑲᑎᒪᔨᐅᔪᑉ ᐃᒃᓯᕙᐅᑕᖓ ᐃᓂᖃᙱᓐᓂᕋᖅᑕᐅᒃᐸᑦ ᒪᓕᒐᓕᕆᔨᓄᑦ 
ᐊᑖᓂ ᐃᓚᒃᑲᓐᓂᖓ 6.1(2) ᒪᓕᒐᓕᐅᖅᑎᑦ ᐊᒻᒪᓗ ᐊᐅᓚᑦᓯᔩᑦ 
ᑲᑎᒪᔨᖏᑕ ᐱᖁᔭᖓᓐᓂ, 

 ᐅᕝᕙᓘᓐᓃᑦ 
(ᑎ) ᑖᓐᓇ ᑲᑎᒪᔨᐅᓂᕐᒥᓂᒃ ᓄᖅᑲᖅᐸᑦ ᒪᓕᒐᓕᐅᖅᑎᐅᖃᑕᐅᓂᕐᒥᒃ, 

ᐱᔾᔪᑎᖃᕐᓗᓂ, ᐅᕝᕙᓘᓐᓃᑦ ᐃᓚᖓᒍᑦ, ᓄᖅᑲᓚᐅᕐᓂᖓ 
ᐸᓯᔭᒃᓴᖑᓚᐅᕐᓂᕐᒧᑦ ᐅᕝᕙᓘᓐᓃᑦ ᐸᓯᔭᒃᓴᐅᓂᐊᕐᓂᕐᒧᑦ.  


